
GOUVÈNÈ CUOMO ANONSE ACHÈVMAN PON KI ALE NAN DIREKSYON NÒ 

HYLAN BOULEVARD LAN NAN STATEN ISLAND 
 

Pon ki Ale nan Direkson Nò a Ouvri pou Sikilasyon Anvan Dat yo Te Prevwa a 
 

Eleman Majè nan 10 Milyon Dola Rekonstriksyon Pon an 

 
Gouvènè Andrew M. Cuomo te anonse jounen jodi a achèvman Pon ki ale nan 
direksyon nò Hylan Boulevard ki te rekonstwi an, ki pase sou Staten Island Expressway 
lan, ant direksyon lès Narrows Road South ak direksyon lwès Narrows Road North. Pon 
ki ale nan direksyon nò a, ki fè pati pwojè 10 milyon dola pou rekonstwi pon ki ale nan 
direksyon nò ak sid yo, ap ouvri pou sikilasyon yon mwa anvan dat yo te prevwa a. 
 
Gouvènè Cuomo te di: “Konstriksyon sa, ki fini anvan dat yo te prevwa a, ap ede asire 
pon an rete solid epi fyab pou chofè Staten Island yo ki depann de li pou ane k ap vini 
yo. Gwo envestisman nou yo nan enfrastrikti vital yo modènize Staten Island e pi plis 
ankò, yo ede redwi anbouteyaj, diminye rezistans epi rann deplasman vin pi an sekirite 
epi soutni kwasans ekonomik.” 
 
Pwojè a te kòmanse nan mwa Janvye 2015 e li te enkli ranplasman platfòm pon yo ak 
repavman pon yo ak pasaj yo. Travay la te enkli tou enstalasyon nouvo lanpadè, baryè, 
twotwa, kondwi anba yo, kablaj ak kab kominikasyon. 
 
Delege Ministè Transpò Eta New York (New York State Department of 
Transportation), Matthew J. Driscoll te deklare: “Pwojè sa se yon lòt egzanp de 
fason Gouvènè Cuomo ap transfòme enfrastrikti transpò nou yo nan tout eta a. Ministè 
a te rekonstwi de ansyen pon pou bay estrikti ki fyab, ki an sekirite, k ap sèvi Moun 
Staten Island yo pandan lontan alavni.” 
 
Pon ki ale nan direksyon sid la te fini anvan dat yo te prevwa a tou nan out 2016. Yo te 
enstale yon nouvo siyal sikilasyon, k ap fonksyone konplètman nan kòmansman 2017, 
ki te enstale nan Narrows Road South nan antre Staten Island Expressway ki ale nan 
direksyon sid la. 
 
Travay ki rete nan pwojè a se ranplase palye sou de bò pon yo epi enstale kloti, gid ak 
makaj chose yo. Yo prevwa pou tout prowjè a fini nan ane 2017. 
 
Senatè Diane Savino te deklare: “Mwen kontan pou wè achèvman Pon an anvan dat 



yo te prevwa a ki ale nan direksyon Sid Hylan Blvd la. Pasaje Staten Island yo fè fas ak 
lè trajè ki pi long nan peyi a, e travay ki nesesè a te fè yon testaman pou angajman 
Gouvènè a pou enfrastrikti Staten Island yo.” 
 
Senatè Andrew Lanza te deklare: “Dènye amelyorasyon sa nan enfrastrikti transpò 
nou an te nesesè anpil e l ap redwi anbouteyaj yo nèt epi amelyore kondisyon 
deplasman pou rezidan Staten Island yo. Mwen remèsye Gouvènè Cuomo pou yon lòt 
envestisman ankò nan wout ak pon Staten Island yo k ap amelyore kalite lavi rezidan 
lokal ak vizitè yo.” 
 
Prezidan Minisipalite Staten Island, James Oddo te deklare: “Mwen renmen tande 
ekspresyon “fini anvan dat yo te prevwa a” lè y ap pale de pwojè enfrastrikti gouvènman 
yo. Pwojè sa te difisil pou kèk nan pasaje Staten Island yo paske li te lakoz deranjman, 
men se te yon pwojè ki te nesesè pou amelyore enfrastrikti nou yo epi rann li pi an 
sekirite. Nou kontan pou n wè li kòmanse anbale. Mèsi a Gouvènè Cuomo ak Delege 
Driscoll paske yo livre travay la yon fwa ankò.” 
 
Swiv New York State DOT sou Twitter: @NYSDOT ak sou Facebook. 

